
SR. ALCALDE PRESIDENTE DO CONCELLO DE VIGO

Dn. Santiago Domínguez Olveira,  en nome propio e en representación do Grupo Municipal do BNG, presenta para o seu debate no Pleno, e aprobación se procede da seguinte:

MOCIÓN URXENTE

EXPOSICIÓN DE MOTIVOS

   A cidade de Vigo, ten no sector industrial do metal, un dos seus alicerces ecónomicos máis relevantes, tanto polo seu peso específico no produto interior bruto, coma no emprego que xera  e do que viven moitas familias da cidade.  Nos últimos anos os/as traballadores/as  teñen feito un especial esforzo para impulsar e dar saída ás crises sufridas tanto nos anos oitenta como na primeira etapa dos noventa. Mantívose un crecemento salarial moderado, pactáronse sempre acordos nos que en moitas ocasións sacrificábanse parte das plantillas e cedéuse en procesos de prexubilación non beneficiosos para os intereses dos traballadores.  Nos últimos anos moitas empresas do sector, cumpren as súas obrigas cos traballadores/as, manteñen unhas relacións laborais normais, aplican razoablemente os acordos  e negocian en condicións os futuros compromisos. Sen embargo, outras veñen de utilizar fórmulas de contratacion fraudulentas, incumprimentos dos pactos e convenios asinados e presións sobre os traballadores e traballadoras intolerabeis dende a perspectiva duns dereitos laborais mínimos. Este sector empresarial está a recibir apoios foráneos de organizacións patronais, que procuran non unha solución ao conflicto laboral en Vigo, e si a procura doutros intereses máis espúreos.

     Mentras tanto a Xunta de Galiza, e os seus representantes en Pontevedra, manteñen  unha exigua mediación formal, que non vai máis aló de procurar 

sentar nunha mesa ás partes, despois de serlle demandado con insistencia  esta actuación.  Unha mediación para que sexa tal debe asumir un papel máis activo, entendendo as propostas de cada quen e formulando alternativas ou propondo solucións ás partes. Si isto non se fai así a mediación é prescindibel.

     Por todo o dito, o grupo municipal do BNG, solicita ao pleno da Corporación a aprobación dos seguintes

ACORDOS

1) Os grupos políticos da Corporación fan unha chamada ás partes a que retomen a senda da negociación e do diálogo como única vía para dar solución ás demandas plantexadas.

2)  Demandar da Xunta de Galiza un compromiso de mediación activa, non puramente formal, por parte das súas autoridades, procurando remover os obstáculos e facilitando as propostas  que poidan dar cábida aos intereses razoables das dúas partes.

   En Vigo, a 25 de maio de 2009.

Asdo. Santiago Domínguez Olveira

Concelleiro do  Grupo Municipal do BNG

